
ԳԱՐԵԳԻՆ Բ ԱՄԵՆԱՅՆ ՀԱՅՈՑ ԿԱԹՈՂԻԿՈՍՆ ԸՆԴՈՒՆԵՑ 
ԴԵՐ ԶՈՐԻ ՆԱՀԱՆԳԱՊԵՏ ՀՈՒԱԵՅՆ ԱՌՆԱՍԻՆ

Հոկտեմբերի 11-ին Ն.Ս.Օ.Տ.Տ. Գարեգին Բ Ծայրագույն Պատրիարք եւ Ամենայն Հա 

յոց Կաթողիկոսն ընդունեց Դեր Զորի նահանգապետ Հուսեյն Առնասին:

Նորին Սրբությունը, ողջունելով նահանգապետի այցը Մ այր Աթոռ Սուրբ էջմիածին, 

վերհիշեց 2001 թ. իր այցը Դեր Զոր: Անդրադառնալով հայ եւ արաբ ժողովուրդների բա 

րեկամությանը' Վեհափառ Հայրապետը շնորհակալական զգացումով նշեց Սիրիայի ժո

ղովրդի ու իշխանությունների հոգատար վերաբերմունքը հայ ժողովրդի հանդեպ: Նորին 

Սրբությունը երախտագիտությամբ ընդգծեց նաեւ, որ 1915 թ. Մ եծ եղեռնի տարիներին ցե

ղասպանությունից մազապուրծ շատ հայորդիներ իրենց ապաստանն են գտել արաբ ժո

ղովրդի մոտ: «Թ ող Աստված երկնքից խաղաղություն իջեցնի ձեր աստվածասեր ժողովրդի 

վրա, խաղաղություն, որը խարսխված է արդարության վրա: Մենք միշտ կհիշենք մեր հան

դիպումները, որոնք ոչ միայն ուրախության, այլեւ երախտագիտության զգացում են առա

ջացնում մեր մեջ հանդեպ Սիրիո ժողովրդի: Եկեղեցու օրհնությունը հովանի լինի ձեզ վրա 

եւ շնորհազարդի բարի գործերի համար: Այդ օրհնությունն անկասկած պիտի ավելի պտղա

բերի եւ արդյունավորի ձեր ընթացքը», - իր խոսքում նշեց Վեհափառ Հայրապետը:

Նորին Սրբությունն իր ողջույններն ու բարեմաղթանքները փոխանցեց նաեւ Միրիայի 

նախագահ Բաշար Ալ Ասադին:

Մեծարգո նահանգապետն իր հերթին շնորհակալություն հայտնեց ընդունելության 

համար:

ՄԱՑՐ ԱԹՈՌ ՍՈՒՐԲ էՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ

ԱՄԵՆԱՅՆ ՀԱՅՈՑ ԿԱԹՈՂԻԿՈՍՆ ԸՆԴՈՒՆԵՑ 
Ս1ՈՎԵՆԻԱՅԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻՆ

Հոկտեմբերի 12-ին, Մ այր Աթոռ Սուրբ էջմիածնում, Ն.Ս .Օ.Տ.Տ. Գարեգին Բ Ծայրա

գույն Պատրիարք եւ Ամենայն Հա յոց Կաթողիկոսն ընդունեց Սլովենիայի Հանրապետութ

յա ն նախագահ Դանիլո Թյիրկին' ուղեկցությամբ Հ Հ  Արտաքին գործերի նախարար էդ- 

վարդ Նալբանդյանի:

Ողջունելով Սլովենիայի նախագահի այցը Հա յ Առաքելական Եկեղեցու հոգեւոր կենտ

րոն' Վեհափառ Հայրապետը ներկայացրեց Եկեղեցու առաքելությունը հայ ժողովրդի 

կյանքում, անդրադարձավ պատմական դժվարին շրջաններին եւ հոգեւոր կյանքի ներկայիս 

զարթոնքին: Հանդիպման ընթացքում Նորին Սրբությունը նաեւ գոհունակություն հայտնեց 

Հայաստանի եւ Սլովենիայի միջեւ հարաբերությունների հաստատման առիթով' մաղթե

լով, որ ժամանակի ընթացքում դրանք ավելի ջերմանան եւ արդյունավորվեն սերտ համա

գործակցությամբ: Երկրների միջեւ համագործակցության ձեւավորման առնչությամբ Վ ե

հափառ Հայրապետր նշեց. «Նմանատիպ կապերր մեր մեջ ամրացնում են հույսր խաղաղ, 

ապահով ու անվրդով աշխարհի համար»:

Իր հերթին պրն. Թյիրկր երախտագիտություն հայտնեց րնդունելության համար եւ 

ներկայացրեց այցի իր տպավորություններր, նշելով, որ Սլովենիայի ժողովուրդր տեղյակ 

է հայ ժողովրդի բազմադարյա պատմությանր եւ քրիստոնեական հարուստ մշակույթին: 

Անդրադառնալով երկու երկրների հարաբերություններին' Սլովենիայի նախագահր նշեց. 

«Աշխարհագրականորեն հեռու ենք, սակայն շատ րնդհանրություններ ունենք. մեծ ապագա 

պիտի ունենա մեր համագործակցությունր»:

Սլովենիայի նախագահր խոսեց խաղաղ աշխարհի կառուցման գործում հոգեւոր 

առաջնորդների կարեւոր դերակատարության մասին: Այս առնչությամբ Նորին Սրբությունր 

նշեց Հա յ Եկեղեցու'ա յլ կրոնների հետ խաղաղ գոյակցության պատմական փորձառությու- 

նր, ինչպես նաեւ ներգրավվածությունր միջկրոնական երկխոսության մեջ:

Հանդիպմանն անդրադարձ կատարվեց նաեւ Եկեղեցի-պետություն հարաբերություն

ներին, Եւրոպայում արձանգրվող քրիստոնեական արժեքների ու աշխարհայացքի նահան

ջի դրսեւորումներին, րնդգծվեց հոգեւոր արժեքների զորացման անհրաժեշտությունր հա

նուն մարդկության խաղաղ ու բարօր կյանքի:
ՄԱՅՐ ԱԹՈՈ ՍՈՒՐԲ ԷՏՄԻԱԾՆԻ 

ՏԵՂԵԿԱՏՎԱԿԱՆ ՀԱՄԱԿԱՐԳ

ԳԱՐԵԳԻՆ Բ ԿԱԹՈՂԻԿՈՍՆ ՐՆԴՈՒՆԵՑ 
ՄՈՆՐԵԱԼԻ ՔԱՂԱՔԱՊԵՏԻՆ

Հոկտեմբերի 28-ին Ն.Ս .Օ.Տ.Տ. Գարեգին Բ Ծայրագույն Պատրիարք եւ Ամենայն Հայոց 

Կաթողիկոսն րնդունեց Մոնրեալի քաղաքապետ ժերա լդ Թրամբլեին'Կանադայի հայոց 

թեմի առաջնորդ Տ. Բագրատ եպիսկոպոս Գալստանյանի ուղեկցությամբ: Նորին Սրբութ

յունր, ողջունելով քաղաքապետի այցր Մ այր Աթոռ Սուրբ Էջմիածին, իր գնահատանքն ու 

երախտագիտությունր հայտնեց Կանադայի իշխանություններին, որ անտարբեր չեն եղել 

հայոց մեծագույն ողբերգության նկատմամբ եւ դեռ 17 տարի առաջ ճանաչել են Հա յոց Ցե

ղասպանությունդ

Իր հերթին Մոնրեալի քաղաքապետ ժերա լդ Թրամբլեն իր ջերմ շնորհակալությունր 

հայտնեց րնդունելության համար: Ծանոթանալով Մ այր Աթոռի թանգարաններում պահ

վող հայ հոգեւոր մշակույթի գանձերին' մեծարգո քաղաքապետր ցանկություն հայտնեց 

դրանք ցուցադրել նաեւ Մոնրեալի ժողովրդին, որ կհիշեցնեն նրանց այն արժեքների մասին, 

որոնք մոռացման ենթակա չեն եւ որոնցով պետք է ապրել:

ՄԱՅՐ ԱԹՈՈ ՍՈՒՐԲ ԷՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ


